The word Udumbara(Ficus Glomearata) is a seldom – used word of Rigvedic mantras. There is one hymn in Atharvaveda whose presiding diety is Audumbara mani/gem. But the brahmanic and sacrificial literature has profusely used the word udumbara. It is a guess that the abundant  use of this word in brahmanic literature may be an attempt to explain those mantras of Rigveda where words Udu tyam, Udu shya etc. have been used. This guess can be strengthened from a reference of a sacred text where a mantra udu twaa vishvedevaa etc. is recited with simultaneous offering of a audumbari wood piece in fire.


What may be word meaning of udumbara in Sanskrit? Dr. Fatah Singh interprets it as ut –uum – vara – that which goes upwards, towards embracing uum or Om. It is significant that in Rigvedic mantras, where the word udu has appeared, it has been interpreted by Shaakalya as ut – uum. One sacred brahmanical text interprets word udumbara as – it has elevated me from all the sins, therefore it is udumbara. 


There is a universal statement of brahmanic texts that anna/cereal is uurk and uurja is udumbara. Only one text states that udumbara is born out of Isha and Uurja. This may mean that udumbara is born out of a mixture of conscious and unconscious mind or life force. When udumbara gem/mani is referred to as the presiding diety of a hymn of Atharvaveda, then this may be an upward transformation of this mixture of conscious and unconscious states into pure consciousness.  It has been said that until udumbara is situated in stomach, there will be no hunger. Udumbara itself is food, that food which is the self of a man. That is why a post of udumbara is established in the middle of  sadomandapa in somayaga. Sadomandapa is symbolic of stomach.


There is an anecdote in one brahmanic text that Rohit, the only son of Harishchandra roamed into wild continuously for six years. At the end of each year, he has a special achievement. During the sixth year, he achieved honey and tasty udumbara. After that he finds a sacrificial substitute for himself. 

There is an anecdote that when there was a competition between gods and demons, all trees except udumbara left the gods. Later on, gods conquered demons and put the extract of all trees in udumbara. That is why it is always wet.

उदुम्बर
टिप्पणी : उदुम्बर के बारे में पुराणों से उपरोक्त संकलन अपूर्ण है । अथर्ववेद १९.३१ सूक्त औदुम्बर मणि का है । डा. फतहसिंह के अनुसार मणि मन के उच्च स्तर का प्रतीक है । इसका तात्पर्य यह हुआ कि उदुम्बर का एक पक्ष वह है जो मन से अथवा मणि से भी उच्च स्तरों से संबंधित है और औदुम्बर मणि के रूप में उदुम्बर का मनुष्य व्यक्तित्व के निचले स्तरों पर विस्तार करना है । इस विस्तार का क्या परिणाम होगा , यह सूक्त में वर्णित है । इस सूक्त के अतिरिक्त वेदों की ऋचाओं में उदुम्बर शब्द बहुत कम प्रकट हुआ है , लेकिन ब्राह्मण व श्रौत ग्रन्थों में कर्मकाण्ड के संदर्भ में उदुम्बर का प्रचुरता से उल्लेख हुआ है । प्रश्न यह है कि उदुम्बर वृक्ष की कल्पना की आवश्यकता क्यों पडी ? ऋग्वेद की बहुत सी ऋचाएं , और कईं सूक्त भी , उदु त्यं , उदु ष्य आदि शब्दों से आरंभ होती हैं । अतः ऐसा हो सकता है कि उदुम्बर की कल्पना इन्हीं ऋचाओं की व्याख्या के लिए की गई हो । इसकी पुष्टि में एकमात्र प्रमाण हमें काठक संहिता २१.८ तथा तैत्तिरीय संहिता ५.४.५.१ से मिलता है जहां अग्नि में औदुम्बरी समित् रखने के साथ उदु त्वा विश्वेदेवा( शुक्ल यजुर्वेद १२.३१ , १७.५३)यजु के विनियोग का उल्लेख है । 

उदुम्बर शब्द की निरुक्ति क्या हो सकती है ? डा. फतह सिंह ने इसकी निरुक्ति उत् - ॐ - वर , ऊपर की ओर , ॐ की ओर चलने वाले के रूप में की है । ऋग्वेद की ऋचाओं में जहां उदु शब्द प्रकट हुआ है , उसका पद पाठ शाकल्य ने उत् - ॐ इति किया है । शतपथ ब्राह्मण ७.५.१.२२ का कथन है कि इसने मेरा समस्त पापों से उदभर्षण किया है , अतः इसका नाम उदुम्भर या उदुम्बर है । शतपथ ब्राह्मण ६.६.३.२ में उल्लेख आता है कि देवों और असुरों की प्रतिस्पर्धा में सब वनस्पतियां देवों का साथ छोडकर चली गईं , लेकिन उदुम्बर ने उन्हें नहीं त्यागा । बाद में देवों ने असुरों को जीतकर सब वनस्पतियों का रस उदुम्बर में स्थापित कर दिया । इसी कारण से उदुम्बर सर्वदा आर्द्र , सर्वदा क्षीरी बना रहता है । शतपथ ब्राह्मण के उपरोक्त २ कथन परस्पर विरोधी प्रतीत होते हैं , इस दृष्टि से कि उदुम्बर वृक्ष उत्पन्न होकर स्वयं पापों का नाश करेगा या उदुम्बर वृक्ष को उत्पन्न करने के लिए ही पहले पापों का नाश करना होगा । ऐतरेय ब्राह्मण ७.१५ में हरिश्चन्द्र - पुत्र रोहित के अरण्य में विचरण के आख्यान में उल्लेख आता है कि ६ संवत्सर तक रोहित ने अरण्य में विचरण किया । इनमें से प्रत्येक संवत्सर में उसने कोई न कोई विशिष्ट प्राप्ति की । पांचवें संवत्सर में उसने कलियुग से कृतयुग की प्राप्ति की । छठे संवत्सर में मधु व स्वादु उदुम्बर की प्राप्ति का उल्लेख है । छठे संवत्सर में ही उसने यज्ञ पशु के रूप में शुनः शेप का क्रयण किया । इस आख्यान में दो तथ्य महत्वपूर्ण हैं । एक तो यह कि साधना में उदुम्बर स्थिति की प्राप्ति से पूर्व की अवस्था कृतयुग है । पुराणों में कृत्तिका नक्षत्र से उदुम्बर के उत्पन्न होने का उल्लेख है । कृत्तिकाएं पापों को काटने वाली कैंची हैं । दूसरी ओर कृत का अर्थ हो सकता है कि अब कोई पाप शेष नहीं रह गया है ( कृतयुग को सत्ययुग भी कहते हैं ) । आख्यान का दूसरा महत्वपूर्ण तथ्य यह है कि उदुम्बर अवस्था प्राप्ति के पश्चात शुनः अवस्था , शून्य अवस्था की प्राप्ति होती है । पुराणों में सप्तर्षियों द्वारा राजा से उदुम्बर प्रतिग्रह के अस्वीकार की कथा में सप्तर्षियों का शुनः सख / इन्द्र से मिलन होता है । ऋग्वेद १०.१४.१२ तथा अथर्ववेद १८.२.१३ में यम के चार  आंखों वाले २ श्वानों का उल्लेख है जिन्हें उदुम्बलौ कहा गया है । अतः  यह शुनः अवस्था ऐसी हो सकती है जो उदु अवस्था को बल प्रदान करती हो , उसे पुष्ट करती हो ( यह उल्लेखनीय है कि वैदिक मन्त्रों में शून्य का उल्लेख कहीं नहीं है । शून्य संभवतः शुनम् के माध्यम से प्रकट हुआ है ) । 

शब्दकल्पद्रढम कोश से संकेत मिलता है कि उदुम्बर / उडुम्वर की निरुक्ति नक्षत्रों के दर्शन के रूप में भी की जा सकती है । ताण्ड्य ब्राह्मण ४.९.१५ का सायण भाष्य इसकी पुष्टि करता है । यह सब ऊर्जा के विकास से संबंधित है । 

पुराणों में सप्तर्षियों द्वारा हेमपूर्ण उदुम्बर के अस्वीकार करने का क्या अर्थ हो सकता है ? सारे ब्राह्मण और श्रौत ग्रन्थ एक ही रट लगाए हुए हैं कि अन्न ऊर्क् है और ऊर्ज उदुम्बर है ( उदारण के लिए , शतपथ ब्राह्मण ३.२.१.३३ ) । केवल ऐतरेय ब्राह्मण ५.२४ में इष व ऊर्ज से उदुम्बर वृक्ष की उत्पत्ति का उल्लेख है । इष शब्द की टिप्पणी में यह लिखा जा चुका है कि इष व ऊर्ज इडा के , अचेतन मन की विकासशील अवस्था के दो भाग हैं । इनमें ऊर्ज ऊर्जा है , उदान प्राण है जिसका विकास ऊर्ध्वमुखी होता है । हमारे शरीर में आंख , नाक , कान आदि यह सात ऋषि हैं । इन ऋषियों का जन्म भी जड पदार्थ में ऊर्जा के विकास से ही संभव हुआ है । ऊर्जा की प्रत्येक प्रकार से रक्षा करनी है , तभी वह शरीर में अन्य यज्ञीय विकास करेगी । सप्तर्षियों द्वारा उदुम्बर भक्षण के अस्वीकार करने के पीछे यही कारण हो सकता है । स्वामी ब्रह्मानन्द के अनुसार भक्षण का अर्थ किसी तत्त्व को सूक्ष्म बनाना होता है । लेकिन उदुम्बर को अन्नाद्य , अन्नों में श्रेष्ठतम , कहा गयाहै जिसको सूक्ष्म बनाने की कोई आवश्यकता नहीं रह गई है । पुराणों में उदुम्बर भक्षण के निषेध के पीछे भी यही कारण हो सकता है । सप्तर्षियों के संदर्भ में उदुम्बरों का हेमपूर्म होना एक दूसरी प्रहेलिका है । बौधायन श्रौत सूत्र १२.१३ व १२.१४ में राजसूय के संदर्भ में ३ प्रकार की मणियों का उल्लेख हुआ है : रजतमय , उदुम्बरमय और सुवर्णमय । यह उल्लेखनीय है कि शब्दकोशों में उदुम्बर का अर्थ ताम्र भी किया गया है । हो सकता है कि ताम्र , रजत व सुवर्ण ऊर्जा की क्रमिक अवस्थाएं हों । 
शिव पुराण में गौतम ऋषि के स्नान हेतु उदुम्बर शाखा से गंगा के प्रकट होने तथा अन्य पापी मुनियों द्वारा उसमें स्नान न कर पाने के उल्लेख के संदर्भ में , शतपथ ब्राह्मण ५.३.४.२ में राजसूय में जल द्वारा अभिषेक हेतु औदुम्बर पात्र के उल्लेख आए हैं । कहा गया है कि औदुम्बर पात्र से स्व: अभिषेक करता है , अन्य पात्रों से अन्य । शिव पुराण का कथन संकेत करता है कि जब तक पाप रहेंगे, तब तक उदुम्बर पात्र से अभिषेक हो ही नहीं सकता । 

वैदिक साहित्य में उदुम्बर के विकल्प से ऊर्ज होने के सार्वत्रिक कथन को समझने के लिए हमारे पास इष / आश्विन तथा ऊर्ज / कार्तिक मासों के कृत्य हैं । आश्विन मास में पितरों हेतु श्राद्ध किया जाता है , जबकि कार्तिक मास में दीप प्रज्वलित किया जाता है , देवों का प्रबोधन किया जाता है । ऊर्ज से दीप का प्रज्वलित होना ऊर्जा का एक उपयोग है । वैदिक साहित्य में उदुम्बर काष्ठ से प्लेङ्खा , आसन्दी , सीर / हल , दीक्षा में धारण हेतु दण्ड , स्रुवा, चमस , उलूखल , मुसल आदि आदि यज्ञ पात्रों का निर्माण किया गया है । यह सब यज्ञ पात्र उस अल्प - अल्प ऊर्जा के एकत्रीकरण से बने हैं जिसे उदान प्राण कहते हैं । वराह पुराण आदि में उदुम्बर के जिन महाकूर्म समान फलों का उल्लेख है , वह कूर्म भी उदान प्राण का ही प्रतीक है । शतपथ ब्राह्मण १४.९.३.२१ में उदुम्बर के चार प्रकार कहे गए हैं : चमस , स्रुव , इध्म और उपमन्थ - द्वय । 

कथासरित्सागर में मकर - पत्नी द्वारा वानर के हृत्पद्म को खाने की इच्छा के संदर्भ में , यज्ञ में सदो - मध्य में औदुम्बरी शाखा का रोपण किया जाता है । ताण्ड्य ब्राह्मण ६.४.६ के अनुसार सद: आत्मा का प्रतीक है और उसका मध्य हृदय का । औदुम्बरी का रोपण करते समय कहा जाता है कि मैं तुझे आयु के सदन में स्थापित करता हूं , अवतः / यज्ञ की छाया में तथा समुद्र के हृदय में । समुद्र के लिए नम: तथा समुद्र के चक्षु के लिए नम: । ताण्ड्य ब्राह्मण इस कथन की व्याख्या में कहता है कि समुद्र वाक् का रूप है जबकि मन समुद्र - चक्षु का रूप है । कथासरित्सागर की कथा की व्याख्या का प्रयास वानर को मन का और मकर - पत्नी को वाक् का प्रतीक मान कर किया जा सकता है । 

शतपथ ब्राह्मण आदि में सार्वत्रिक रूप से उदुम्बर को अन्न कहा गया है ( उदुम्बर शब्द पर टिप्पणी द्रष्टव्य है ) । शतपथ ब्राह्मण ७.५.१.१६ में प्राण, अन्न व ऊर्क् के त्रिक् का उल्लेख है । उदुम्बर का उल्लेख ऊर्क् व अन्न के रूप में साथ - साथ आता है । शतपथ ब्राह्मण ५.३.५.१२ के अनुसार जो ऊर्क् है, वह मनुष्य का स्व है । जब तक पुरुष का स्व बना रहता है तब तक उसे क्षुधा नहीं सताती । सोमयाग में लगता है कि इस कथन का बहुलता से उपयोग किया गया है । सोमयाग में उत्तरवेदी में पश्चिम दिशा में सदोमण्डप बना होता है जिसमें ऋत्विजगण आसीन होकर गायन आदि करते हैं । इस सदोमण्डप को यज्ञपुरुष का उदर कहा गया है ( शतपथ ब्राह्मण ३.६.१.२) । उदर में ही अन्न का ग्रहण होता है । इस सदोमण्डप के मध्य में उदुम्बर काष्ठ का एक स्तम्भ गडा होता है जिसे औदुम्बरी कहते हैं । सामवेदी गण इसी के परितः आसीन होकर सामगान करते हैं । कहा जाता है कि यह स्तम्भ सामवेदियों द्वारा की गई त्रुटियों का संशोधन करता रहता है । एक ओर स्व से, ऊर्क् से युक्त उदर है तो दूसरी ओर शतपथ ब्राह्मण १.६.३.१७ में आसुरी उदर में वृत्र की स्थिति का कथन है ।

यद्यपि उदुम्बर को ऊर्जा से उत्पन्न कहा गया है , तथापि उदुम्बर वृक्ष का मूल कहां है और शाखाएं कहां हैं , यह उतना स्पष्ट नहीं हो सका है जितना अश्वत्थ की स्थिति में हो सका था । बौधायन गृह्य सूत्र १.७.८ में ब्रह्मचारी की दीक्षा वर्णन के अन्तर्गत उदुम्बर मूल में बकों को पुत्रों व पशुओं रूपी मत्स्यों की बलि देने के विधान का कथन है । 

पुराणों में एक ओर तो कृष्ण उदुम्बर की यम से उत्पत्ति का उल्लेख है , दूसरी ओर शुक्र ग्रह को उदुम्बर का रूप कहा गया है । यह अन्वेषणीय है कि कृष्ण और शुक्र / शुक्ल उदुम्बर से क्या तात्पर्य हो सकता है ? 

